
ᑐᓴᒐᒃᓴᑦ  

ᑕᖅᑭᐅᓚᐅᖅᑐᓂᒃ ᑕᑯᖃᑦᑕᖅᓯᒪᓕᖅᑐᒍᑦ ᐊᖏᔪᒥᒃ 

ᓯᕗᒻᒧᒋᐊᖅᑎᑕᐅᕙᓪᓕᐊᓂᐅᔪᓂᒃ ᐊᑐᓕᖅᑎᑦᑎᓂᕐᒥᒃ ᑲᓇᑕᒥ 

ᐃᓄᐃᑦ ᐃᓕᓐᓂᐊᕐᓂᓕᕆᓂᖓᓐᓄᑦ ᑐᕌᒐᕐᒥᒃ. ᐊᑐᓂᓗ 

ᐱᓕᕆᐊᖑᕙᓪᓕᐊᓂᖏᑕ ᑎᑭᕝᕕᒋᖃᑦᑕᖅᓯᒪᔭᖏᓂ 

ᑐᓴᖅᑎᑕᐅᖃᑦᑕᖅᑐᑕ ᓈᒻᒪᑦᓯᐊᖅᑐᓂᒃ ᐃᓄᐃᑦ 

ᐱᓯᒪᓕᕆᐊᖃᕐᓂᖏᓂᒃ ᐊᐱᖅᓱᕈᑎᖃᖅᓯᒪᓂᑦᑎᓐᓄᑦ ᐃᓄᐃᑦ 

ᓄᓇᖃᖅᑐᓕᒫᑦ ᑲᑐᔾᔨᓗᑎᒃ ᐱᓕᕆᐊᖃᓕᕆᐊᖃᕐᓂᖏᑕ 

ᐱᐅᓯᒋᐊᖅᑎᑦᓯᕙᓪᓕᐊᓗᑎᒃ ᐃᓕᓐᓂᐊᕐᓂᓕᕆᓂᐅᔪᑦ 

ᖃᓄᐃᓕᖅᑎᑕᐅᓇᔭᕐᓂᖏᓂᒃ. ᑕᕝᕙᓂ ᐱᓕᕆᐊᖑᔪᒥ 

ᐱᓕᕆᐊᖑᓯᒪᓕᖅᑐᑦ ᓯᕗᓪᓕᖅᐸᐅᑎᐅᓪᓗᑎᒃ 

ᐱᓕᕆᐊᕆᔭᐅᓚᐅᖅᓯᒪᖖᒋᑦᑐᓂᒃ 

ᐱᓕᕆᐊᖃᖃᑦᑕᕐᓂᐅᓚᐅᕐᒪᑕ, ᓲᕐᓗ ᐅᖃᓕᒫᕈᓐᓇᕐᓂᐊᕋᕕᒃᑭᑦ 

ᑖᒃᑯᓇᓂ ᑐᓴᒐᒃᓴᓕᐊᖑᓯᒪᔪᓂ. ᓴᖅᑭᑕᐅᓯᒪᓕᓚᐅᕐᓂᖏᑦ  

ᐅᓂᒃᑳᓕᐊᖑᓯᒪᓚᐅᖅᑐᑦ ᑕᐃᔭᐅᓪᓗᑎᒃ ᓯᕗᓪᓕᕐᒥᒃ 

ᑲᓇᑕᒥᐅᖑᓪᓗᑎᒃ: ᑲᓇᑕᒥ ᐱᓕᕆᐊᖃᕐᓂᖅ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖏᓂᒃ ᔫᓂ 2011-ᖑᑎᓪᓗᒍ 

ᓇᓗᓇᐃᖅᓯᔾᔪᑕᐅᓚᐅᕐᒪᑕ ᓯᕗᓪᓕᖅᐹᒥᒃ 80 ᐅᑭᐅᖑᓕᖅᑐᓂ 

ᓯᕗᓪᓕᖅᐹᑦᑎᐊᒥᒃ ᐃᓄᐃᑦ ᐅᑭᐅᖅᑕᖅᑐᓕᒫᒥᐅᑦ 

ᐃᓕᓐᓂᐊᕐᓂᓕᕆᓂᐅᕙᒃᑐᓂ ᑲᑐᔾᔨᖃᑕᐅᓪᓗᑎᒃ 

ᐱᓕᕆᐊᖃᖃᑕᐅᓯᒪᓕᕐᒪᑕ ᐊᔾᔨᒌᒃᑐᒥᒃ 

ᓂᕆᐅᓐᓂᕆᔭᐅᓕᖅᓯᒪᔪᒥᒃ ᐃᓕᓐᓂᐊᕐᓂᓕᕆᓂᕐᓂ. ᑕᒪᓐᓇ  

ᓇᓗᓇᐃᒻᒪᕆᒃᑐᒥᒃ ᐱᔭᕇᖅᑕᐅᓯᒪᓂᖃᓕᕐᒪᑦ ᐱᔾᔪᑎᒋᓪᓗᒍ 

ᐃᓄᐃᑦ ᐃᓕᓐᓂᐊᖅᑎᑕᐅᕙᓐᓂᖏᑦ ᓯᑕᒪᐅᓕᖓᑎᑕᐅᓪᓗᑎᒃ 

ᐊᕕᒃᑐᒐᐅᓯᒪᓂᖃᖅᑐᓂᒃ ᑭᒃᑯᑐᐃᓐᓇᐃᑦ 

ᐃᓕᓐᓂᐊᕐᓂᓕᕆᔾᔪᑎᖏᑎᒍᑦ ᐱᓕᕆᐊᕆᔭᐅᕙᒻᒪᑕ 

ᐊᐅᓚᑕᐅᓂᖃᖅᑐᑎᒃ ᒪᕐᕈᐃᖑᔪᓐᓂᑦ ᐳᕌᕕᓐᓯᐅᔪᓂᑦ ᐊᒻᒪᓗ 

ᒪᕐᕈᐃᓐᓂᑦ ᐊᕕᒃᑐᖅᓯᒪᓂᕆᔭᐅᔪᓐᓂᑦ ᐊᒻᒪᓗ 

ᑐᖖᒐᕝᕕᖃᖅᑎᑕᐅᕙᒃᑐᑎᒃ ᐊᔾᔨᒌᖖᒋᑦᑐᑎᒍᑦ 

ᐱᓕᕆᐊᖑᕙᓐᓂᑐᖃᐅᔪᓂᑦ, ᒪᓕᒐᕐᔪᐊᖁᑎᐅᔪᓂᑦ, ᐊᒻᒪᓗ 

ᐊᐅᓚᑦᓯᔾᔪᑎᐅᕙᒃᑐᓂᑦ ᑲᒪᔨᐅᓪᓗᑎᒃ. ᑭᓯᐊᓂᓗ 

ᑕᐃᒪᓐᓇᐃᒃᑲᓗᐊᖅᑎᓪᓗᒍ, ᐊᒥᓱᓄᑦ ᐅᑭᐅᖑᓕᖅᑐᓄᑦ, 

ᐃᓄᐃᑦ ᓯᕗᓕᖅᑎᒋᔭᖏᑦ ᐊᑐᓂ ᓯᑕᒪᐅᓪᓗᑎᒃ ᐃᓄᐃᑦ 

ᐊᕕᒃᑐᖅᓯᒪᓂᖏᓂ - ᐃᓄᕕᐊᓗᐃᑦ, ᓄᓇᕗᑦ, ᓄᓇᕕᒃ, ᐊᒻᒪᓗ 

ᓄᓇᑦᓯᐊᕗᒻᒥ (ᓇᓗᓇᐃᔭᐅᑎᑦ 1) - ᐅᖃᖅᓯᒪᓕᕐᒪᑕ 

ᐊᑐᕐᓂᖃᓪᓚᕆᒐᔭᖅᑐᓂᒃ ᐊᒻᒪᓗ ᐃᑲᔪᕈᑕᐅᔪᓐᓇᕋᔭᖅᑐᓂᒃ 

ᐊᓯᔾᔩᖁᔨᓪᓗᑎᒃ ᐃᓕᓐᓂᐊᕐᓂᓕᕆᔾᔪᑎᒋᕙᒃᑕᒥᓐᓂᒃ 

ᑕᑯᒃᓴᐅᑎᑕᐅᓕᕐᓗᑎᒃ ᐃᓄᐃᑦ ᐱᐅᓯᑐᖃᖏᑦ, ᐅᖃᐅᓯᖏᑦ, 

ᐊᑐᖅᓯᒪᔭᖏᑦ ᐊᒻᒪᓗ ᖃᓄᖅ ᓯᓚᕐᔪᐊᕐᒥᒃ 

ᕿᒥᕐᕈᓂᖃᕐᓂᖏᓂᒃ. ᑲᓇᑕᒥ ᐱᓕᕆᐊᖑᔪᖅ ᐱᑕᖃᓕᕈᑕᐅᒻᒪᑦ 

10-ᖑᔪᓂᒃ ᐃᓱᒪᓕᐅᕈᑎᒋᔭᐅᓯᒪᔪᓂᒃ (ᓇᓗᓇᐃᔭᐅᑎᑦ 2) 

ᐃᓕᓐᓂᐊᕐᓂᓕᕆᔾᔪᑎᓂ ᐃᓚᑰᓂᖃᕐᕕᐅᔪᑦ 

ᐋᖅᑭᒋᐊᖅᑕᐅᖁᓪᓗᒋᑦ ᑕᒪᐃᓂ ᐃᓄᐃᑦ 

ᐊᕕᒃᑐᖅᓯᒪᓂᕆᔭᖏᓐᓃᑦᑐᑦ ᐊᒻᒪᓗ 

ᓴᖑᓐᓂᖃᕈᑕᐅᓕᖅᐸᓪᓕᐊᔪᑦ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖏᓂ ᐱᓕᕆᐊᕆᔭᐅᓯᒪᓕᖁᓪᓗᒋᑦ, 75 

ᐳᕐᓴᓐᑎᓪᓗᐊᖏᑦ ᓱᕈᓯᖏᑦ ᐃᓄᐃᑦ ᐃᓕᓐᓂᐊᕈᑎᓂᒃ 

ᖁᑦᑎᖕᓂᖅᓴᐅᔪᓂᒃ ᐱᔭᕇᖃᑦᑕᖖᒋᑎᓪᓗᒋᑦ ᐃᓚᖏᓪᓗ 

ᐃᓕᓐᓂᐊᕌᓂᒃᓯᒪᓕᖅᑑᒐᓗᐊᑦ ᖃᐅᔨᓕᖅᐸᖕᒪᑕ 

ᐃᓕᓐᓂᐊᖅᓯᒪᓂᖏᑕ ᖁᑦᓯᖕᓂᕆᔭᖏᑦ ᐊᔾᔨᐅᔫᖃᑦᑕᖖᒋᒻᒪᑕ 

ᑕᐃᒃᑯᓇᖖᒐᑦ ᓄᓇᖃᖅᑳᖅᓯᒪᔫᓇᑎᒃ ᑲᓇᑕᒥᐅᓂ 

ᐃᓕᓐᓂᐊᕌᓂᒃᓯᒪᔪᓂᑦᑕᐅᖅ.  

 

ᑕᐃᒃᑯᓇᖖᒐᑦ 10-ᖑᔪᓂᑦ ᐃᓱᒪᓕᐅᕈᑎᐅᓕᐊᖑᓚᐅᖅᑐᓂᑦ, 

ᑲᓇᑕᒥ ᑲᑎᒪᔨᕋᓛᕆᔭᐅᔪᑦ ᓇᓗᓇᐃᖅᓯᓯᒪᓕᓚᐅᕐᒪᑕ 4-ᓂᒃ 

ᐃᓱᒪᓕᐅᕈᑕᐅᓯᒪᔪᓂᑦ ᓯᕗᓪᓕᖅᐸᐅᑎᑕᐅᔭᕆᐊᖃᕐᓂᐊᖅᑐᓂᑦ 

ᐊᑐᓕᖅᑎᑕᐅᕙᓪᓕᐊᓂᖏᓂᖏ 3-ᓂᑦ ᐅᑭᐅᓂ ᒪᑯᓂᖓ 

ᐃᓚᖃᖅᑐᑎᒃ: 

1. ᐊᖓᔪᖅᑳᕆᔭᐅᔪᓂᒃ ᐊᐅᓚᔾᔭᐃᒋᐊᕐᓂᖅ. 

2. ᐱᐅᓂᖅᐸᐅᔪᓂᒃ ᒥᑭᔪᓄᑦ ᓱᕈᓯᕐᓄᑦ 

ᐃᓕᓐᓂᐊᖅᑎᑦᑎᕙᓐᓂᕐᒥ ᐱᓕᕆᐊᓄᑦ 

ᐱᑎᑕᐅᔪᓐᓇᕐᓂᐅᔪᑦ ᐊᖏᓂᖅᓴᐅᔪᒥᒃ 

ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ.  

3. ᑮᓇᐅᔭᑎᒍᑦ ᖃᓄᖅ ᐊᑐᕐᓂᖃᕋᔭᕐᓂᖏᓂᒃ 

ᖃᐅᔨᒋᐊᕐᓂᖅ ᐊᔾᔨᒌᓕᖅᑎᑕᐅᓇᔭᕐᓂᖏᑕ ᐃᓄᐃᑦ 

ᐅᖃᐅᓯᖏᓂᒃ ᑎᑎᕋᕈᓯᐅᕙᓕᕋᔭᖅᑐᑦ. 

4. ᐊᖏᓪᓕᒋᐊᖅᑎᑕᐅᓗᑎᒃ ᖃᓄᑎᒋ 

ᐃᖏᕐᕋᑦᓯᐊᕐᓂᕆᕙᒃᑕᖏᑦ ᐃᓕᓐᓂᐊᕐᓂᓕᕆᓂᐅᔪᓄᑦ 

ᐱᓕᕆᐊᖑᔪᑦ. 

 

ᑖᒃᑯᐊ ᐊᑐᓕᖅᑎᑕᐅᕙᓪᓕᐊᓂᖏᑕ 

ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓂ ᒫᓐᓇᒧᑦ ᑎᑭᑦᑐᒋᑦ 

ᐱᓕᕆᐊᖑᓯᒪᓕᖅᐳᑦ. ᐊᒥᓱᑲᓪᓚᒻᒪᕆᓐᓂᒃ 

ᐸᕐᓇᒃᓯᒪᔪᖁᑎᖃᖅᑐᒍᑦ ᑕᖅᑭᐅᓂᐊᖅᑐᓂᒃ 

ᐱᓕᕆᐊᒃᓴᐅᓂᐊᖅᑐᓂᒃ, ᐃᓚᖃᖅᑐᒋᑦ 

ᐱᒋᐊᖅᑎᑕᐅᓯᒪᓕᕐᓂᒃᓴᖏᑕ ᑲᓇᑕᒥ ᐱᓕᕆᐊᖑᓕᕋᔭᖅᑐᓂᒃ 

ᐊᖓᔪᖅᑳᕆᔭᐅᔪᑦ ᓱᕈᓯᕐᓄᑦ ᐃᓚᐅᖃᑕᐅᑎᑕᐅᓕᖁᓪᓗᒋᑦ 

ᐃᓕᓐᓂᐊᕐᓂᓕᕆᓂᕐᓂ.  

 

ᑕᒪᕐᒥᒃ ᖁᔭᓐᓇᒦᕈᒪᕙᒃᑲ ᑕᐃᒃᑯᐊᓕᒫᑦ ᓯᕗᓪᓕᕐᒥᒃ 

ᑮᓇᐅᔭᖁᑎᒃᓴᓂᒃ ᐱᕝᕕᒋᖃᑦᑕᓚᐅᖅᑕᕗᑦ ᐊᒻᒪᓗ 

ᐱᓕᕆᐊᖃᖃᑎᒋᓯᒪᓕᖅᑕᕗᑦ ᑲᑐᔾᔨᖃᑎᒋᓪᓗᑎᒍ ᐊᒻᒪᓗ 

ᐃᓄᐃᑦ ᐃᓕᓐᓂᐊᕐᓂᓕᕆᓂᖏᓐᓄᑦ ᐃᑲᔪᕐᓗᐊᕐᓯᒪᓕᕐᓂᖏᓂᒃ. 

ᓇᑯᕐᒦᒃ, ᒥᕐᓰ. ᖁᔭᓐᓇᒦᒃ. 

 
ᒥᐊᓕ ᓴᐃᒪᓐ, ᐃᒃᓯᕙᐅᑕᖅ  

ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᖓᓂᒃ ᑲᑎᒪᔨᑦ 

 

 
(ᐃᒃᓯᕙᐅᑕᖅ ᒥᐊᓕ ᓴᐃᒪᓐ) 

 

ᓇᓗᓇᐃᔭᐅᑎᑦ 1 

ᑲᓇᑕᒥ ᓯᑕᒪᐅᓪᓗᑎᒃ ᐃᓄᐃᑦ ᐊᕕᒃᑐᖅᓯᒪᓂᕆᔭᖏᑦ  

 

 

 
 

 

 

ᓇᓗᓇᐃᔭᐅᑎᑦ 2 

ᑲᓇᑕᒥ ᐱᓕᕆᐊᕆᔭᐅᔪᒧᑦ 10-ᖑᔪᑦ 

ᐃᓱᒪᓕᐅᕈᑕᐅᓯᒪᓕᓚᐅᖅᑐᑦ 

 

 
 

  

 

ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᔩᑦ ᑲᑎᒪᔨᕋᓛᖏᑦ  

 

ᑖᒃᑯᐊ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᔩᑦ ᑲᑎᒪᔨᕋᓛᖏᑦ 

ᑐᑭᒧᐊᒃᑎᑦᑎᔨᐅᕗᑦ ᐱᓕᕆᐊᖑᔪᓂᒃ 

ᐊᑐᓕᖅᑎᑦᑎᕙᓪᓕᐊᕐᓂᕐᓂ. ᑲᑎᒪᔨᕋᓛᖑᔪᑦ ᐃᒃᓯᕙᐅᑕᖃᖅᑐᑦ 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐊᖏᔪᖅᑳᕆᓚᐅᖅᑕᖓᓐᓂᒃ ᒥᐊᕆ 

ᓴᐃᒪᓐᒥᒃ ᐊᒻᒪᓗ ᐃᓚᒋᔭᐅᖃᑕᐅᔪᑦ ᑖᒃᑯᓄᖓ 



 

ᒫᔾᔨ 2013    3 OF 8 
 

ᐱᔾᔪᑎᖃᖅᑎᐅᓪᓗᑎᒃ 13-ᖑᔪᓄᑦ ᐊᑎᓕᐅᕆᔨᐅᓚᐅᖅᑐᓄᑦ 

2009-ᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᖏᕈᑎᓂᒃ. 

ᑲᑎᒪᔨᕋᓛᕆᔭᐅᔪᑦ ᑕᑯᒃᓴᐅᑎᑦᑎᖃᑦᑕᕐᒪᑕ ᑲᑐᔾᔨᓂᖃᖅᑐᑎᒃ 

ᐱᓕᕆᐊᖃᖃᑕᐅᕙᓐᓂᖏᑕ ᐃᓄᐃᑦ ᐋᖅᑭᒃᓱᐃᕙᓪᓕᐊᓂᕐᒥᓐᓂ 

ᑲᓇᑕᒥ ᐱᓕᕆᐊᖑᔪᓂᒃ. ᓯᑕᒪᐅᓪᓗᑎᒃ 

ᐳᕌᕕᓐᓯᓂ/ᐊᕕᒃᑐᖅᓯᒪᓂᕐᓂ ᒐᕙᒪᒋᔭᐅᔪᑦ ᑲᒪᔨᒋᔭᐅᓪᓗᑎᒃ 

ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᐱᑕᖃᖅᑎᑦᑎᔨᐅᕙᒃᐳᑦ ᑖᒃᑯᐊ 

ᑲᑎᒪᔨᕋᓛᓄᑦ ᐃᓚᒋᔭᐅᔪᐃᑦ ᐃᓚᒋᓪᓗᒋᑦ ᐃᓄᐃᑦ 

ᓄᓇᓕᕆᓂᕐᒧᑦ ᑲᑐᔾᔨᖃᑎᒌᒋᔭᖏᑦ ᐊᑐᓂ ᓯᑕᒪᐅᔪᓂᑦ 

ᐊᕕᒃᑐᖅᓯᒪᓂᕐᓂᖖᒑᖅᑐᑦ. ᑲᓇᑕᒥ ᑲᑎᒪᔨᐳᓛᕆᔭᐅᔪᑦ 

ᐃᓚᖃᖅᑎᑦᑎᒋᕗᑦ ᓯᑕᒪᐅᓪᓗᑎᒃ ᑲᓇᑕᒥ ᐃᓄᐃᑦ 

ᑲᑐᔾᔨᖃᑎᒌᒋᔭᖏᓂᒃ - ᐃᓄᐃᑦ ᑕᐱᕇᒃᑯᑦ ᑲᓇᑕᒥ, ᐸᐅᒃᑑᑎᑦ 

ᐊᕐᓇᐃᑦ ᐃᓄᐃᑦ ᑲᓇᑕᒥ, ᐃᓄᐃᑦ ᓯᓚᕐᔪᐊᑉ ᐅᑭᐅᖅᑕᖅᑐᖓᓂ 

ᑲᑎᒪᔨᕐᔪᐊᒃᑯᑦ (ᑲᓇᑕᒥ) ᐊᒻᒪᓗ ᑲᓇᑕᒥ ᒪᒃᑯᒃᑐᑦ ᐃᓄᐃᑦ 

ᑲᑎᒪᔨᕐᔪᐊᖏᑦ.  

 

ᔫᓂ 2011-ᒥᑦ ᐱᓕᕆᐊᖑᓯᒪᓕᖅᑐᑦ  

ᐱᓕᕆᐊᖑᓕᕐᓂᐊᖅᑐᑦ ᓴᖅᑭᑕᐅᓯᒪᓕᓚᐅᖅᑎᓪᓗᒋᑦ ᔫᓂ 

2011-ᒥ, ᐱᓕᕆᐊᖃᕐᓂᕐᒥᓐᓂ ᑐᕌᕆᔭᖃᕋᓱᐊᖅᓯᒪᓕᕐᒪᑕ 

ᓯᑕᒪᐃᖑᔪᓄᑦ ᐊᑐᓕᖅᑎᑦᑎᕙᓪᓕᐊᓂᐅᕙᓪᓕᐊᓂᐅᔪᓄᑦ:  

1. ᐱᓕᕆᐊᕐᒥᒃ ᖁᕝᕙᖅᑎᑦᑎᒋᐊᖅᓯᒪᓪᓗᑎᒃ 

ᑲᑐᔾᔭᐅᓪᓗᓂ ᐱᓕᕆᐊᕆᔭᐅᓂᖓᑕ ᐃᓄᓐᓂᑦ, 

ᒐᕙᒪᐅᔪᓂᑦ, ᐃᓕᓐᓂᐊᕐᓂᓕᕆᓂᕐᒥ ᑲᑎᒪᔨᒋᔭᐅᔪᓂᑦ, 

ᑯᐊᐳᕇᓴᕆᔭᐅᔪᓂᑦ ᐊᒻᒪᓗ ᒐᕙᒪᐅᔫᓇᑎᒃ 

ᐃᖅᑲᓇᐃᔭᕐᕕᒋᔭᐅᔪᓂᑦ.  

2. ᑮᓇᐅᔭᖁᑎᒃᓴᖅᑖᕋᓱᐊᕐᓂᖅ ᐃᑲᔪᕈᑎᒃᓴᐅᓂᐊᖅᑐᓂᒃ 

ᐱᓕᕆᐊᕆᔭᐅᔪᑉ ᐊᑐᓕᖅᑎᑕᐅᕙᓪᓕᐊᓂᖏᓄᑦ. 

3. ᐃᖏᕐᕋᓕᖅᑎᑕᐅᓂᖓ ᐊᒪᐅᔭᖅ ᐃᓄᐃᑦ 

ᐃᓕᓐᓂᐊᕐᓂᓕᕆᕕᖓᑦᑕ.  

4. ᓯᑕᒪᐅᓪᓗᑎᒃ ᓯᕗᓪᓕᖅᐸᐅᑎᑕᐅᖁᔭᐅᔪᑦ 

ᐱᓕᕆᐊᖑᔪᓂ ᐊᑐᓕᖅᑎᑕᐅᓂᒃᓴᖏᑦ.  

1. ᖁᕝᕙᖅᑎᑦᑎᒋᐊᖅᓯᒪᓪᓗᑎᒃ ᐱᓕᕆᐊᕐᒥᒃ ᑲᑐᔾᔭᐅᓪᓗᓂ 

ᐱᓕᕆᐊᕆᔭᐅᓂᖓᑕ ᐃᓄᓐᓂᑦ, ᒐᕙᒪᐅᔪᓂᑦ, 

ᐃᓕᓐᓂᐊᕐᓂᓕᕆᓂᕐᒥ ᑲᑎᒪᔨᒋᔭᐅᔪᓂᑦ, 

ᑯᐊᐳᕇᓴᕆᔭᐅᔪᓂᑦ ᐊᒻᒪᓗ ᒐᕙᒪᐅᔫᓇᑎᒃ 

ᐃᖅᑲᓇᐃᔭᕐᕕᒋᔭᐅᔪᓂᑦ. 

 

ᐱᓕᕆᐊᕆᔭᐅᓕᖅᓯᒪᔪᖅ ᑖᓐᓇ ᓱᓕ ᑲᓇᑕᓕᒫᒥ 

ᐅᔾᔨᕆᔭᐅᓕᖅᐸᓪᓕᐊᒻᒪᑦ ᐱᔾᔪᑎᒋᓪᓗᒍ 

ᐸᕐᓇᐅᑎᒋᔭᐅᓯᒪᕙᒌᖅᑐᓂ ᓂᕆᐅᒋᔭᐅᔪᓄᑦ 

ᐃᓚᑰᓂᖃᕐᕕᐅᔪᓂ ᐃᓄᐃᑦ ᐃᓕᓐᓂᐊᕐᓂᓕᕆᓂᖏᓂ 

ᐱᔭᐅᓯᒪᓕᕆᐊᖃᖅᑐᓄᑦ ᐱᓕᕆᐊᕆᔭᐅᓂᖓᓄᑦ, 

ᑐᕌᕐᕕᒃᓴᖃᖅᑎᑦᑎᓯᒪᓪᓗᑎᒃ ᐃᓄᐃᑦ ᐃᓕᓐᓂᐊᕈᑎᒥᓐᓂᒃ 

ᐃᓕᓐᓂᐊᕌᓂᒃᓯᒪᖃᑦᑕᓕᕈᓐᓇᖁᓪᓗᒋᑦ. ᐃᒃᓯᕙᐅᑕᕆᔭᐅᔪᖅ 

ᒥᐊᕆ ᓴᐃᒪᓐ ᐅᖃᓪᓚᒋᐊᖅᑐᖁᔭᐅᖃᑦᑕᖅᓯᒪᓕᕐᐳᖅ ᑲᓇᑕᒥ 

ᖃᓄᐃᓕᐅᖅᑎᑦᑎᓂᐅᔪᓄᑦ ᐃᓚᖃᖅᖢᒋᑦ ᐅᑭᐅᖏᑦ 2000 

ᐊᑐᖅᑎᓪᓗᒋᑦ ᐃᓕᓐᓂᐊᕐᓂᓕᕆᓂᕐᒥ ᓯᕗᓕᖅᑎᐅᔪᐃᑦ 

ᑲᑎᒪᕕᒡᔪᐊᕐᓂᖃᕐᓂᐊᖅᑎᓪᓗᒋᑦ ᐹᓐᕝ, ᐃᐊᓪᐴᑕᒥ, 

ᐅᑭᐅᖅᑕᖅᑐᒥᐅᓕᒫᑦ ᑲᑎᒪᕕᒡᔪᐊᕐᓂᖃᕐᓂᐊᖅᑎᓪᓗᒋᑦ 

ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᓂᖏᓐᓄᑦ ᓄᓇᕗᒻᒥ,  

ᐊᒻᒪᓗ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ 

ᑲᑎᒪᕕᒡᔪᐊᕐᓂᖓᓐᓄᑦ ᓇᐊᐃᒡᑯᕋ-ᐋᓐ-ᑕ-ᓖᒃᒥ. ᐊᖏᔪᒻᒪᕆᒻᒥᒃ 

ᑐᓴᖅᑎᑕᐅᓯᒪᔪᒪᓕᖅᓯᒪᒻᒪᑕ ᑲᓇᑕᐅᑉ ᖁᑦᓯᖕᓂᖓᓂ 

ᐱᔾᔪᑎᖃᖅᑐᓂᒃ ᐱᓕᕆᐊᖃᖃᑎᒌᓕᖅᓯᒪᓂᐅᔪᓄᑦ 

ᐱᒋᐊᖅᑎᑕᐅᓚᐅᖅᓯᒪᓪᓗᑎᒃ ᐱᓕᕆᐊᖑᔪᒥᒃ 

ᐱᔭᕇᖅᓯᔨᐅᓂᐊᖅᑐᑎᒃ ᐊᒻᒪᓗ ᐃᖏᕐᕋᓕᖅᑎᑦᑎᓂᐊᕐᓂᕐᒥ 

ᐊᒪᐅᔭᖅ ᐃᓄᐃᑦ ᐃᓕᓐᓂᐊᕐᓂᕆᕝᕕᖓᓂᒃ ᐊᒻᒪᓗ ᑕᒪᓐᓇ 

ᐃᓄᐃᑦ ᐃᓕᓐᓂᐊᕐᓂᓕᕆᓂᖓᑦ ᐊᒻᒪᓗ ᑖᓐᓇ ᐱᓕᕆᐊᖑᔪᖅ 

ᑐᓴᐅᒪᔭᐅᓕᕐᓂᕐᒥᒍᑦ ᐊᒥᓱᕐᓚᐅᔪᓂᑦ ᑲᓇᑕᒥ ᑮᓇᐅᔭᑎᒍᑦ 

ᐃᑲᔪᕈᑎᒃᓴᖅᑖᕐᕕᐅᕙᒃᑐᓂᑦ ᐱᓕᕆᐊᖃᖃᑕᐅᓕᕈᒪᔾᔪᑕᐅᕗᖅ 

ᐃᓄᓐᓂᒃ ᐊᑐᓕᖅᑎᑦᑎᕙᓪᓕᐊᓂᖏᓂ ᐱᓕᕆᐊᖑᓕᖅᓯᒪᔪᓂᒃ.  

 

2. ᑮᓇᐅᔭᖁᑎᒃᓴᖅᑖᕋᓱᐊᕐᓂᖅ ᐃᑲᔪᕈᑎᒃᓴᐅᓂᐊᖅᑐᓂᒃ 

ᐱᓕᕆᐊᕆᔭᐅᔪᑉ ᐊᑐᓕᖅᑎᑕᐅᕙᓪᓕᐊᓂᖏᓄᑦ: 

ᑮᓇᐅᔭᖁᑎᒃᓴᖅᑖᕐᓗᑎᒃ ᐱᓕᕆᐊᖃᕈᑎᒃᓴᓂᒃ 

ᐱᖓᓱᐃᓕᖓᔪᑎᒍᑦ ᐋᖅᑭᒃᓱᖅᑕᐅᓯᒪᕗᖅ:  

 

1. ᐱᓕᕆᐊᕐᒥᒃ ᐱᒋᐊᖅᑎᑦᑎᔨᐅᖃᑎᒌᓚᐅᖅᑐᑦ: ᕕᐅᓪ 

ᑲᓇᑕ ᓕᒥᑎᑦ ᐃᓚᒋᔭᐅᖃᑕᐅᕗᖅ 

ᐱᒋᐊᖅᑎᑦᑎᔨᐅᖃᑕᐅᓚᐅᕐᑐᓄᑦ ᐊᒪᐅᔭᖅ ᐃᓄᐃᑦ 

ᐃᓕᓐᓂᐊᕐᓂᓕᕆᕝᕕᖓᓂᒃ ᐃᓚᒋᓪᓗᓂᒋᑦ ᓯᑕᒪᐅᔪᑦ 

ᐊᕕᒃᑐᖅᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᒋᔭᖏᑦ. 

ᑕᒪᕐᒥᒃ ᑖᒃᑯᐊ ᐅᑭᐅᓄᑦ ᐱᖓᓱᓄᑦ 

ᐊᐅᓚᑦᓯᔾᔪᑎᒃᓴᒥᓐᓂᒃ ᐱᓕᕆᐊᕐᒥᒃ 

ᑮᓇᐅᔭᖁᑎᒃᓴᖃᕐᓂᐊᖅᐳᑦ ᐋᖅᑭᒃᓱᐃᕙᓪᓕᐊᓂᕐᒥᓐᓂ 

ᑲᓇᑕᒥ ᐊᑐᓕᖅᑎᑦᑎᕙᓪᓕᐊᔨᐅᔪᓐᓇᕐᓂᕐᒧᑦ 

ᐱᓕᕆᐊᖑᔪᒥᒃ. 

 

2. ᓇᓗᓇᐃᖅᑕᐅᓯᒪᓪᓗᓂ ᐱᓕᕆᐊᖃᕈᑎᒃᓴᓄᑦ 

ᑮᓇᐅᔭᖁᑎᒃᓴᖅᑖᕋᓱᐊᕐᓂᖅ: ᐃᒃᓯᕙᐅᑕᕆᔭᐅᔪᖅ 

ᓴᐃᒪᓐ ᑭᓇᐅᔭᖁᑎᒃᓴᖅᑖᕐᕕᐅᔪᓐᓇᕋᔭᖅᑐᓂᒃ 

ᕿᓃᓐᓇᐅᔭᖃᑦᑕᖅᓯᒪᕗᖅ ᐃᓄᓕᕆᔨᐅᕙᒃᑐᓂᑦ 

ᐅᕝᕙᓘᓐᓃᑦ ᒐᕙᒪᐅᔫᓇᑎᒃ ᐃᖅᑲᓇᐃᔭᕐᕕᐅᔪᓂᑦ. 

ᑕᒪᓐᓇᓗ ᐱᓕᕆᐊᕇᓐᓇᖅᓯᒪᔭᖓ 

ᐱᓯᒪᓕᕈᑕᐅᓚᐅᖅᑐᓂ $300,000-ᓂᒃ 

ᑮᓇᐅᔭᖁᑎᒃᓴᐅᓂᐊᖅᑐᓂᒃ ᑲᓇᑕᒥ ᐃᑲᔪᖅᑎᐅᓪᓗᑎᒃ 

ᐃᖅᑲᓇᐃᔭᕐᕕᒃᑯᓐᓂᑦ ᑎᑎᕋᐅᓯᖅᑖᖅᓯᒪᓕᕋᓱᓐᓂᕐᒥ 

ᐱᓕᕆᐊᖃᕈᑎᒃᓴᓂᒃ. ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᒃᑯᕝᕕᖓᑦ CIBC-ᑯᑦ, CISCO-ᑯᑦ ᐊᒻᒪᓗ 

ᑲᓇᑕᒥ ᕈᐃᐅᓪ ᐸᐃᖕᒃ ᑮᓇᐅᔭᒃᑯᕝᕕᖓᑦ 

ᑮᓇᐅᔭᖁᑎᒃᓴᖅᑖᖅᑎᑦᑎᓚᐅᕐᐳᑦ ᐊᖓᔪᖅᑳᕆᔭᐅᔪᓂᒃ 

ᓱᕈᓯᕐᓄᑦ ᐊᐅᓚᔾᔭᐃᒋᐊᕈᑎᒃᓴᐅᓪᓗᑎᒃ 

ᐱᓕᕆᐊᖃᕈᑎᒃᓴᓂᒃ. ᒪᑲᐃᑦ 

ᑮᓇᐅᔭᖁᑎᒃᓴᖅᑖᕐᕕᖓᑦ ᑕᐃᒪᓐᓇᑦᑕᐅᖅ 

ᐃᑲᔪᕈᑎᒃᓴᓂᒃ ECE-ᓄᑦ ᐱᓕᕆᐊᒧᑦ 

ᑐᓂᓯᓯᒪᓕᓚᐅᕆᕗᑦ ᐊᒻᒪᓗ ᐹᓪ ᒫᑎᓐ 

ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐱᓕᕆᐊᖓᑦ ᑲᑐᔾᔨᖃᑕᐅᓪᓗᑎᒃ 

ᐱᓕᕆᐊᖃᖃᑕᐅᓕᕆᕗᑦ ᐆᒃᑐᕋᐅᑕᐅᓪᓗᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᔪᒥᒃ ᓄᓇᕗᒻᒥ. 

ᐋᒃᑎᒃᓂᐊᑦᑯᑦ ᑮᓇᐅᔭᖁᑎᒃᓴᓂᒃ ᖃᐃᑦᓯᓯᒪᒻᒥᔪᑦ 

ᑲᑎᒪᕕᒡᔪᐊᖃᕈᑎᒃᓴᓂᒃ ᖃᐅᔨᓴᕐᓂᖃᕐᓂᕐᒥ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖏᓄᑦ.  

ᐊᒪᐅᔭᖅ ᑲᓇᑕᒥ ᐃᓕᓐᓂᐊᕐᓂᓕᕆᕝᕕᖓᑦ 

ᑮᓇᐅᔭᖁᑎᒃᓴᖅᑖᓚᐅᖅᐳᑦ ᓄᓇᕗᒻᒥ 

ᐃᓕᓐᓂᐊᕐᓂᓕᔾᔪᑎᖃᕐᕕᒻᒥ ᐱᓕᕆᐊᖑᓯᒪᔪᓂᒃ 

ᖃᐅᔨᒋᐊᕈᑎᒃᓴᖏᓂᒃ (ᖃᕆᑕᐅᔭᒃᑰᖅᑐᑎᒃ 

ᐅᖃᓕᒫᕐᕕᒻᒥᒃ) ᐊᒻᒪᓗ ᐊᔾᔨᕐᓚᒋᓪᓗᒋᑦ 

ᐅᖃᓕᒫᕐᕕᒃᓴᓕᐊᖑᓯᒪᔪᓂᒃ 

ᐊᖏᓪᓕᒋᐊᖅᑎᑕᐅᔪᓐᓇᖅᑐᑎᒃ ᐃᓚᐅᓕᖅᑎᑕᐅᓗᑎᒃ 

ᓯᑕᒪᐅᓪᓗᑎᒃ ᐃᓄᐃᑦ ᐊᕕᒃᑐᖅᓯᒪᓂᖏᑦ. ᐃᓄᐃᑦ 

ᓄᓇᖓᑦᑯᑦ ᖃᕆᑕᐅᔭᑎᒍᑦ ᐅᖃᓕᒫᕐᕕᐅᑉ 

ᐃᖏᕐᕋᓕᖅᑎᑕᐅᓂᒃᓴᖓᒍᑦ ᐃᓕᓐᓂᐊᖅᑐᓂᑦ 

ᐃᓕᓐᓂᐊᖅᑎᑦᑎᔨᐅᔪᓂᓪᓗ ᐃᓱᒪᖅᓱᕐᓗᑎᒃ 

ᑐᑭᓯᒋᐊᕐᕕᒃᓴᓂᑦ ᐅᖃᓕᒫᒐᓕᐊᖑᓯᒪᔪᓂᒃ 

ᐱᓯᒪᓕᕈᓐᓇᖃᑦᑕᕋᔭᕐᒪᑕ, ᑐᓴᒐᒃᓴᓕᕆᔨᐅᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ, ᑎᑎᕋᖅᑕᐅᓯᒪᔪᓂᒃ, ᐃᓅᓯᕐᒥᓗ 

ᓂᐱᓕᐊᕆᔭᐅᓯᒪᔪᓂᒃ/ ᑕᑯᓐᓈᒐᒃᓴᓕᐊᖑᓯᒪᔪᓂᒃ, 

ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᐊᒻᒪᓗ 

ᖃᐅᔨᒪᔨᒻᒪᕆᐅᓪᓗᑎᒃ ᐱᓕᕆᐊᖑᔪᑦ ᐃᑲᔪᖅᓯᓯᒪᒻᒪᑕ 

ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐱᓕᕆᐊᕆᔭᒥᓐᓂ ᐃᓱᒪᓕᐅᕈᑎᓕᐊᕆᓯᒪᔭᖓᓐᓂᒃ 

ᓈᓴᐅᑖ 5-ᒥᒃ, ᐋᖅᑭᒃᓱᐃᓯᒪᓕᕐᓂᒃᓴᒧᑦ 

ᐱᓕᕆᐊᖑᓕᕋᔭᖅᑐᒥᒃ ᐃᓄᓐᓄᑦ 

ᑐᕌᖓᑎᑕᐅᓯᒪᓪᓗᑎᒃ ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ 

ᐊᒻᒪᓗ ᑐᖖᒐᕝᕕᐅᓕᕋᔭᖅᑐᓂᒃ. 

 

3. ᒐᕙᒪᐅᔪᑦ ᓱᓕ ᑲᔪᓯᓪᓗᑎᒃ ᑐᓴᐅᒪᑎᑦᑎᓯᒪᒻᒪᑕ 

ᐱᓕᕆᐊᖑᔪᒥ ᐱᕙᓪᓕᐊᑎᑕᐅᓯᒪᓂᐅᔪᓂᒃ ᐊᒻᒪᓗ 

ᐱᔾᔪᑎᖃᖅᑎᒋᔭᖏᑦ ᐃᓚᒋᔭᐅᖃᑕᐅᓪᓗᑎᒃ 

ᐊᑐᓕᖅᑎᑦᑎᕙᓪᓕᐊᔨᐅᓪᓗᑎᒃ ᑎᒥᖁᑎᒋᔭᐅᔪᓂ 

ᐋᖅᑭᒃᓱᐃᔨᐅᔪᓄᑦ ᐱᓕᕆᐊᖑᓕᕈᒪᓪᓗᑎᒃ 

ᐸᕐᓇᐅᑎᓕᐅᖅᐸᓪᓕᐊᔾᔪᑎᓂᒃ. ᒐᕙᒪᒃᑯᑦ 

ᓇᓗᓇᐃᖅᓯᓯᒪᓕᓚᐅᕐᒪᑕ 

ᐃᓚᒋᔭᐅᖃᑕᐅᓂᐊᕐᓂᕐᒥᓐᓂᒃ ᐱᓕᕆᐊᖑᔪᒧᑦ 

ᐱᓕᕆᐊᖑᓂᖓᓂ ᐊᑐᓕᖅᑎᑕᐅᕙᓪᓕᐊᓂᖏᓄᑦ 

ᐸᕐᓇᐅᑎᐅᕙᓪᓕᐊᔪᑦ ᑭᖑᓪᓕᕐᒥᒃ 

ᐋᖅᑭᒃᓱᖅᑕᐅᓯᒪᓕᖅᐸᑕ.  

 

ᑲᑎᓗᒃᑖᕐᓗᒋᑦ, $2,000,000-ᒥᓕᐊᓐᑖᓚᓂᒃ 

ᑲᑎᖅᓱᐃᓯᒪᓕᖅᐳᑦ ᑕᖅᑭᓂ 18-ᖑᔪᓂ.  

 

3. ᐃᖏᕐᕋᓕᖅᑎᑕᐅᓂᖓ ᐊᒪᐅᔭᖅ ᑲᓇᑕᒥ ᐃᓄᐃᑦ 

ᐃᓕᓐᓂᐊᕐᓂᓕᕆᕕᖓᑦᑕ: 

 
(ᐃᓄᐃᑦ ᑕᐱᕇᑦ ᑲᓇᑕᒥ ᐊᖏᔪᖅᑳᖓᑦ ᑎᐊᕆ 

ᐊᐅᓪᓚ, ᒪᑐᐃᖅᑕᐅᑎᓪᓗᒍ ᐊᒪᐅᔭᖅ ᑲᓇᑕᒥ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖓᑦ, ᕕᐳᐊᕆ 5, 2013) 

 

ᕕᐳᐊᕆ 5, 2013-ᖑᑎᓪᓗᒍ ᒪᑐᐃᖅᓯᓂᖃᓚᐅᖅᐳᑦ 

ᐊᒪᐅᔭᖅ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᕝᕕᖓᓐᓂᒃ 

ᐋᑐᕙᒥ ᓄᓇᕗᑦ ᓯᕗᓂᒃᓴᕗᒃᑯᑦ ᐃᓕᓐᓂᐊᖅᑎᑦᓯᕝᕕᖓᓂ. 

ᒪᑐᐃᖅᑕᐅᓚᐅᖅᐳᖅ ᐊᒪᐅᔭᖅ ᐃᓕᓐᓂᐊᕐᓂᓕᕆᕝᕕᐅᑉ 

ᐊᒥᓱᕐᓚᐅᔪᑦ ᐃᓱᒪᑕᒻᒪᕆᐅᔪᑦ, ᑲᓇᑕᒥ ᐃᓄᐃᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᕋᓛᖏᓄᑦ ᐃᓚᒋᔭᐅᔪᑦ, 

ᑮᓇᐅᔭᑎᒍᑦ ᐃᑲᔪᖅᑎᐅᔪᑦ, ᑐᓴᒐᒃᓴᓕᕆᔨᐅᔪᑦ ᐊᒻᒪᓗ 

ᐱᖃᓐᓇᕆᔭᐅᔪᑦ ᑕᐅᑐᒃᑎᓪᓗᒋᑦ. ᒪᑐᐃᖅᑕᐅᓂᖓᓂ 

ᖁᕕᐊᓱᒍᑎᖃᖅᑐᑎᒃ ᐃᓕᑕᖅᓯᓯᒪᓚᐅᖅᐳᑦ 

ᐊᒥᓱᒻᒪᕆᐅᓪᓗᑎᒃ ᑮᓇᐅᔭᑎᒍᑦ ᐃᑲᔪᖅᑎᐅᓯᒪᔪᓂᒃ 

ᐊᒪᐅᔭᖅ ᐃᓕᓐᓂᐊᕐᓂᓕᕆᕝᕕᒻᒥᒃ ᐃᓚᖃᖅᑐᒋᑦ 

ᓯᑕᒪᐅᓪᓗᑎᒃ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ 

ᑲᑐᔾᔨᖃᑎᒌᒋᔭᖏᓂᒃ ᐊᒻᒪᓗ Vale Canada-ᒃᑯᑦ. 

ᐊᒪᐅᔭᖅ ᐃᓕᓐᓂᐊᕐᓂᓕᕆᓂᖅ ᐊᑦᑎᖅᑕᐅᓚᐅᖅᑐᖅ 

ᐃᓄᓐᓄᑦ ᓯᕗᓕᖅᑎᐅᓚᐅᖅᑐᖅ ᐃᖅᑲᐅᒪᓪᓗᒍ ᔫᓯ 

ᑯᓱᒐᖅ. ᔫᓯᐅᑉ ᓄᓕᐊᖓ ᓇᓕ ᐊᒻᒪᓗ ᓯᑕᒪᑦ ᓄᑕᕋᖏᑦ 

ᑕᐃᒪᐅᖃᑕᐅᓚᐅᖅᑐᑦ. 

 

ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᔨᖏᓄᑦ ᑲᑎᒪᔨᕋᓛᖑᔪᑦ 

ᑲᑎᒪᖃᑎᒌᖃᑦᑕᖅᓯᒪᓕᖅᑐᑦ ᐅᖃᓘᑎᒃᑯᑦ 

ᐊᒥᓱᐃᕐᓚᒃᑐᑎᒃ 2012-ᒥ ᐊᒻᒪᓗ ᑕᐅᑐᒃᑐᕋᐅᑎᓪᓗᑎᒃ 

ᑲᑎᒪᖃᑎᒌᓚᐅᖅᑐᓂᒃ ᕕᑉᕈᐊᕆ 5-ᒥ 6-ᒥᓗ, 2013-

ᖑᑎᓪᓗᒍ ᐋᑐᕙᒥ ᑲᓇᑕᒥ ᐊᒪᐅᔭᖅ 

ᐃᓕᓐᓂᐊᕐᓂᓕᕆᕝᕕᒃ ᒪᑐᐃᖅᑕᐅᕌᓂᒃᓯᒪᓕᕐᒪᑦ.  

(ᐃᓄᐃᑦ ᑕᐱᕇᑦ ᑲᓇᑕᒥ ᐊᖏᔪᖅᑳᖓᑦ ᑎᐊᕆ ᐊᐅᓪᓚ 

ᐊᒻᒪᓗ ᔫᓯ ᑯᓱᒐᐅᑉ ᐃᓚᒋᔭᖏᑦ, ᕕᐳᐊᕆ 5, 2013) 

 

4. ᓯᑕᒪᐅᓪᓗᑎᒃ ᓯᕗᓪᓕᖅᐸᐅᑎᑕᐅᖁᔭᐅᔪᑦ 

ᐱᓕᕆᐊᖑᔪᓂ ᐊᑐᓕᖅᑎᑕᐅᓂᒃᓴᖏᑦ:  

ᑕᒪᐃᑕ ᓯᑕᒪᐅᓪᓗᑎᒃ ᐱᓕᕆᐊᒃᓴᐃᑦ 

ᑲᔪᓯᑎᑕᐅᓯᒪᓕᓚᐅᖅᐳᑦ.  

 ᐊᖓᔪᖅᑳᕆᔭᐅᔪᑦ ᓱᕈᓯᕐᓄᑦ 

ᐊᐅᓚᔾᔭᐃᒋᐊᖅᑕᐅᓂᖏᑦ (ᐱᓕᕆᐊᖑᔪᒧᑦ 

ᐃᓱᒪᓕᐅᕈᑕᐅᓯᒪᔪᖅ #1): ᐊᖓᔪᖅᑳᕆᔭᐅᔪᓂᒃ 

ᓱᕈᓯᕐᓄᑦ ᐊᐅᓚᔾᔭᐃᒋᐊᖅᑎᐅᓪᓗᑎᒃ ᑎᒥᖁᑎᖏᑦ 

ᐱᓕᕆᐊᖑᓕᕐᓂᐊᖅᑐᓂᒃ ᐸᕐᓇᐅᑎᓕᐅᖅᓯᒪᓕᕐᐳᑦ, 

ᐊᒻᒪᓗ ᑭᖑᓪᓕᕐᒥᒃ ᐋᖅᑭᒃᓱᐃᓯᒪᓕᕆᐊᓕᕐᑐᑎᒃ 

ᑲᓇᑕᓕᒫᒥ ᑐᓴᐅᒪᓕᖅᑎᑦᑎᓂᖃᕐᓂᐊᕐᓂᕐᒥᓐᓄᑦ 

ᐱᔾᔪᑎᖃᕐᓗᑎᒃ 'ᓱᕈᓯᕐᓂᒃ ᐅᑉᓗᑕᒫᑦ 

ᐃᓕᓐᓂᐊᕆᐊᖅᓯᒪᖃᑦᑕᓕᖅᑎᑦᑎᒋᐊᕐᓂᕐᒧᑦ, 

ᐅᑉᓗᓗᒃᑖᒥᒃ, ᑕᖃᐃᖅᓯᖅᓯᓯᒪᑦᑎᐊᖅᑐᓂᒃ, 

ᓂᕆᑎᑕᐅᓯᒪᑦᓯᐊᖅᑐᓂᒃᓗ'. ᑲᓇᑕᓕᒫᒥ 

ᑐᓴᐅᒪᓕᖅᑎᑦᑎᒋᐊᕐᓂᐅᔪᖅ ᐃᓚᖃᕐᑎᑕᐅᓂᐊᕐᐳᖅ 

ᐱᔫᒥᓵᕈᑎᒃᓴᓕᐊᖑᓯᒪᓪᓗᓂ ᐱᓕᕆᐊᖑᔪᒧᑦ 

ᑕᕐᕆᔭᒐᒃᓴᓕᐊᖑᓯᒪᔪᒥᒃ, ᑲᑎᑦᑕᕐᕕᐅᔪᒥ ᓄᓇᓕᓐᓂ 

ᑲᑎᒪᓂᖃᖅᑎᑦᑎᕙᒡᓗᑎᒃ ᓯᕗᓕᖅᑎᖃᕐᓗᑎᒃ 

ᐃᒃᓯᕙᐅᑕᕆᔭᐅᔪᒥᒃ ᓴᐃᒪᓐᒥᒃ, ᑐᓴᒐᒃᓴᓕᕆᔾᔪᑎᓂᒃ 

ᐊᒻᒪᓗ ᐃᓄᓐᓂᒃ ᓯᕗᓕᖅᑎᒋᔭᐅᔪᓂᒃ 

ᑎᓕᓯᓯᒪᓕᕋᔭᕐᓂᕐᒧᑦ ᑕᒪᐃᓂ ᓯᑕᒪᐅᓪᓗᑎᒃ 

ᐊᕕᒃᑐᖅᓯᒪᓂᐅᔪᓂ 

ᑐᓴᐅᒪᓕᖅᑎᑦᑎᒋᐊᖅᑎᐅᓂᐊᕐᓗᑎᒃ. ᑲᓇᑕᒥ 

ᑲᑎᒪᔨᕋᓛᕆᔭᐅᔪᑦ ᖃᐅᔨᒋᐊᖅᓯᒪᓕᕆᕗᑦ ᖃᓄᖅ 

ᐱᐅᓂᖅᐸᐅᔪᒃᑯᑦ ᐊᖓᔪᖅᑳᕆᔭᐅᔪᐃᑦ 

ᐊᐅᓚᔾᔭᐃᒋᐊᖅᑕᐅᔪᓐᓇᕋᔭᕐᒪᖔᑕ 

ᐱᓕᕆᐊᖑᓯᒪᓂᖏᑦ ᐃᖏᕐᕋᑦᓯᐊᕐᓂᖃᓚᐅᖅᑐᓂ 

ᐊᓯᖏᓂ ᐊᐅᓚᑦᓯᓂᖃᕐᕕᐅᔪᓂ.  

 

ᐃᒃᓯᕙᐅᑕᕆᔭᐅᔪᖅ ᓴᐃᒪᓐ ᐋᖅᑭᒃᓱᐃᕙᓪᓕᐊᓕᕐᐳᖅ 

ᒐᕙᒪᐅᔪᓂᒃ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓂ 

ᓯᕗᓕᖅᑎᒋᔭᐅᔪᓂᒃ ᑲᑎᒪᖃᑎᖃᖃᑦᑕᕐᓂᐅᓂᐊᖅᑐᓂᒃ 

ᐸᕐᓇᐅᑎᓕᐅᖅᐸᓪᓕᐊᓗᑎᒃ 

ᑲᑎᒪᕕᒡᔪᐊᕈᑎᖃᕈᒫᕐᓂᕐᒥᓐᓄᑦ ᐱᔾᔪᑎᖃᕐᓗᑎᒃ 

ᐱᒻᒪᕆᐅᓗᐊᕐᓂᖓᑕ ᒪᒃᑯᒃᑐᕆᔭᑦᑕ 

ᐃᓕᓐᓂᐊᕐᓂᕐᒥᓐᓂᒃ ᓄᖅᑲᐅᔾᔨᑐᐃᓐᓇᖃᑦᑕᖁᓇᒋᑦ 

ᐊᒻᒪᓗ ᐊᖓᔪᖅᑳᕆᔭᐅᔪᐃᑦ 

ᐃᓚᒋᔭᐅᖃᑦᑕᕆᐊᖃᕐᓂᖏᑕ ᓱᕈᓯᒥᒃᑕ 

ᐃᓕᓐᓂᐊᖅᑎᑕᐅᓂᖏᓄᑦ. ᐸᕐᓇᐅᑎᓕᐅᖅᐸᓪᓕᐊᒐᑦᑕ 

ᓯᕗᓪᓕᖅᐹᖅᓯᐅᑎᐅᓗᓂ 

ᑲᑎᒪᕕᒡᔪᐊᖃᑎᒌᓐᓂᒃᓴᑦᑎᓐᓂᒃ ᒫᔾᔨᐅᑉ ᑕᖅᑭᖓ 

ᐃᓱᓕᒋᐊᓕᖅᐸᑦ. ᐱᓕᕆᐊᒃᓴᕆᔭᕗᑦ 

ᑮᓇᐅᔭᖁᑎᑖᕋᓱᐊᕐᓂᑦᑎᓐᓄᑦ ᐃᑲᔪᕈᑎᒃᓴᐅᓂᐊᕐᓗᑎᒃ 

ᐊᒥᓱᓄᑦ ᐅᑭᐅᓄᑦ ᐱᓕᕆᐊᖑᓕᕈᒪᔪᓄᑦ 2013-

2014-ᒥ ᑲᔪᓯᑎᑕᐅᓯᒪᕗᑦ.. 

 

 ᐱᐅᓂᖅᐸᐅᔪᓂᒃ ᒥᑭᔪᓄᑦ ᓱᕈᓯᕐᓄᑦ 

ᐃᓕᓐᓂᐊᖅᑎᑦᑎᕙᓐᓂᕐᒥ ᐱᓕᕆᐊᓄᑦ 

ᐱᑎᑕᐅᔪᓐᓇᕐᓂᐅᔪᑦ ᐊᖏᓂᖅᓴᐅᔪᒥᒃ 

ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ (ᐱᓕᕆᐊᖑᔪᒧᑦ 

ᐃᓱᒪᓕᐅᕈᑕᐅᓯᒪᔪᖅ #4): 

ᐃᓄᐃᑦ ᒥᑭᔪᓄᑦ ᓱᕈᓯᕐᓄᑦ ᐱᕙᓪᓕᐊᑎᑦᓯᓂᕐᒧᑦ 

ᐱᓕᕆᐊᖃᖅᑎᐅᓪᓗᑎᒃ ᑎᒥᖁᑎᒋᔭᖏᑦ ᐊᒻᒪᓗ 

ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ 

ᑲᑎᒪᔨᕋᓛᕆᔭᖏᑦ ᐱᓕᕆᐊᒃᓴᕆᔭᒥᓐᓂᒃ 

ᐃᖏᕐᕋᓕᖅᑎᑦᑎᓯᒪᓕᓚᐅᖅᐳᑦ ᐃᓱᒪᓕᐅᕈᑕᐅᓯᒪᔪᑦ 

ᐃᓕᕆᐊᖑᔪᓄᑦ ᐊᑐᓕᖅᑎᑕᐅᕙᓪᓕᐊᓕᖁᓪᓗᒋᑦ. 

ᐅᖃᓪᓚᐅᓯᖃᖃᑎᒌᖃᑦᑕᕐᓂᖏᑦ ᒪᑲᐃᓐ ᐃᓚᒌᖑᔪᑦ 

ᑮᓇᐅᔭᑎᒍᑦ ᐃᑲᔪᕈᑎᒃᓴᖅᑖᕐᕕᖓᒃᑯᓐᓂᒃ 

ᑲᔪᓯᑎᑕᐅᓯᒪᕗᑦ ᐊᑐᕐᓂᖃᖅᑐᑎᒍᑦ ᑮᓇᐅᔭᑎᒍᑦ 

ᐃᑲᔪᕐᓂᖃᓕᖅᓯᒪᖁᓪᓗᒋᑦ ᒥᑭᔪᑦ ᓱᕈᓰᑦ 

ᐱᕙᓪᓕᐊᑎᑕᐅᓯᒪᓕᕐᓂᒃᓴᖏᓄᑦ ᐱᓕᕆᐊᖑᔪᑦ. 

ᑲᔪᓯᑎᑕᐅᓯᒪᕗᑦ ᑮᓇᐅᔭᖁᑎᒃᓴᖅᑖᕋᓱᐊᕐᓂᐅᔪᑦ 

ᐃᑲᔪᕈᑎᒃᓴᐅᓂᐊᖅᑐᓂᒃ ᑖᒃᑯᓄᖓ ᐅᑭᐅᓄᑦ ᐊᒥᓱᓄᑦ 

ᐱᓕᕆᐊᖑᓕᕈᒪᔪᓄᑦ 2013-2014-ᒥ.  

 

ᑲᓇᑕᒥ ᐊᒪᐅᔭᖅ ᐃᓄᐃᑦ ᐃᓕᓐᓂᐊᕐᓂᓕᕆᔨᖏᑦ 

ᐃᓚᐅᖃᑕᐅᓚᐅᖅᐳᑦ ᓄᓇᕗᒻᒥ ᒥᑭᔪᑦ ᓱᕈᓰᑦ 

ᐃᓕᓐᓂᐊᖅᑎᑕᐅᕙᓐᓂᖏᓄᑦ 

ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᒫᔾᔨ 7-ᒥᑦ 11-ᒧᑦ 

ᐃᖃᓗᓐᓂ.  

 ᐊᑕᐅᓯᕐᒥᒃ ᐃᓄᒃᑐᑦ ᑎᑎᕋᐅᓯᕐᒥᒃ 

ᐊᑐᓕᖅᑎᑦᑎᔪᓐᓇᖅᓯᓂᕐᒥᒃ ᖃᐅᔨᓴᕐᓂᖅ 

(ᐱᓕᕆᐊᖑᔪᒧᑦ ᐃᓱᒪᓕᐅᕈᑕᐅᓯᒪᔪᖅ #9): 

ᐋᖅᑭᒃᓱᐃᓂᐊᕐᓗᓂ ᒪᕐᕈᐃᑎᒍᑦ ᐅᖃᐅᓯᖃᐅᓯᖅᑎᒍᑦ 

ᐃᓕᓐᓂᐊᕐᕕᖕᓂ ᐃᓕᓐᓂᐊᕐᓂᓕᕆᔾᔪᑎᐅᒥᐊᖅᑐᓂᒃ 

ᑲᓇᑕᐅᑉ ᐅᑭᐅᖅᑕᖅᑐᖓᓂᕐᒥᐅᓂ ᐊᑐᕐᓂᖃᒻᒪᕆᒻᒪᑦ 

ᖃᐅᔨᒪᑦᑎᐊᕐᓗᓂ ᐋᖅᑭᒃᓱᐃᔨᐅᔪᓐᓇᕐᓂᕐᒥᒃ, 

ᐅᖃᓕᒫᒐᖖᒍᖅᑎᑦᑎᕙᓐᓂᕐᒥᒃ ᐊᒻᒪᓗ 

ᓯᐊᒻᒪᖅᑎᕆᕙᓪᓕᐊᕙᓐᓂᕐᒥᒃ ᐃᓄᒃᑎᑑᖅᑐᓂᒃ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ. ᐊᔾᔨᒌᓕᖅᑎᑦᑎᒋᐊᕐᓂᖅ 

ᐃᓄᐃᑦ ᐅᖃᐅᓯᖏᓂᒃ ᑎᑎᕋᕈᓯᐅᕙᒃᑐᓂᒃ 

ᐊᔾᔨᒌᖕᓂᖃᕐᓗᒋᑦ ᐅᖃᐅᓯᖏᑦ, ᑎᑎᕋᕈᓯᐅᕙᒃᑐᑦ 

ᐊᒻᒪᓗ ᑐᑭᖏᓂᒃ ᐱᑕᖃᓕᖅᑎᑦᑎᓇᔭᕐᓂᖅ 

ᐃᑲᔪᕈᑕᐅᓕᕐᓂᐊᕐᒪᑕ ᑕᐃᒪᓐᓇᐃᑦᑐᓂᒃ 

ᐋᖅᑭᒃᓱᐃᕙᓪᓕᐊᓕᕋᔭᕐᓂᕐᓄᑦ. ᒫᓐᓇᐅᔪᖅ ᑲᓇᑕᒥᐅᑦ 

ᐃᓄᖏᑦ ᒪᕐᕈᐃᓐᓂᒃ ᑎᑎᕋᐅᓯᖃᕐᒪᑕ - 

ᖃᓂᐅᔭᖅᐸᐃᖅᑐᓂᒃ (ᐃᐅᐊ-ᓂᒃ) ᐊᒻᒪᓗ 

ᖃᓕᐅᔭᖅᐸᐃᖅᑐᓂᒃ (ᖃᓪᓗᓈᑎᑐᑦ A-B-C-ᖏᓂᒃ) 

ᐊᑐᖅᐸᒃᑐᑎᒃ.  

 

ᐃᓄᐃᑦ ᐅᖃᐅᓯᓕᕆᔨᖏᑕ ᖃᐅᔨᓴᖅᑎᖏᑦ (ᐊᑕᐅᓯᖅ 

ᐃᓄᒃᑐᑦ ᑎᑎᕋᐅᓯᖅ) ᐱᒋᐊᖅᑎᑕᐅᓯᒪᓕᓚᐅᕐᒪᑕ 

ᖃᐅᔨᓴᐃᔨᐅᓂᐊᖅᑐᑎᒃ ᖃᓄᖅ ᑮᓇᐅᔭᑎᒍᑦ 

ᐊᑐᕐᓂᖃᕋᔭᕆᐊᒃᓴᐃᑕ ᐊᔾᔨᒌᒃᑐᒥᒃ ᐃᓄᐃᑦ 

ᑎᑎᕋᕈᓯᖃᓕᕋᔭᖅᐸᑕ. 

ᑐᑭᓯᒋᐊᕐᕕᒃᓴᖁᑎᒋᓂᐊᖅᑕᖏᑦ ᐊᑕᐅᓯᖅ ᐃᓄᒃᑐᑦ 

ᑎᑎᕋᐅᓯᒃᑯᓐᓄᑦ ᓈᒻᒪᒋᔭᐅᓯᒪᓕᓚᐅᖅᐳᑦ ᐊᒻᒪᓗ 

ᓯᕗᓪᓕᖅᐹᒥᒃ ᑕᐅᑐᒃᑐᕋᐅᑎᓪᓗᑎᒃ 

ᑲᑎᒪᖃᑎᒌᓚᐅᖅᐳᑦ ᖃᐅᔨᓴᖅᑎᐅᔪᑦ ᕕᑉᕈᐊᕆ 13 

ᐊᒻᒪᓗ 14-ᒥ, 2013-ᖑᑎᓪᓗᒍ ᐋᑐᕙᒥ. ᑲᓇᑕᒥ 

ᐃᑲᔪᖅᑎᐅᓪᓗᑎᒃ ᐃᖅᑲᓇᐃᔭᕐᕕᖓᑦ ᐃᓚᖓᒍᑦ 

ᑮᓇᐅᔭᑎᒍᑦ ᐃᑲᔪᕈᑎᒃᓴᓂᒃ ᑕᒪᑐᒧᖓ 

ᐱᓕᕆᐊᖑᓂᐊᖅᑐᒧᑦ 3-ᖑᔪᓄᑦ ᐅᑭᐅᓄᑦ 

ᖃᐃᑦᓯᓯᒪᓕᓚᐅᖅᐳᑦ ᐃᓚᒋᐊᖅᓯᒪᒋᓪᓗᒋᑦ 

ᐊᑭᐅᓕᕐᓂᐊᖅᑐᓄᑦ ᐱᓕᕆᐊᖃᕐᓂᖏᓄᑦ ᐊᑕᐅᓯᖅ 

ᐃᓄᒃᑐᑦ ᑎᑎᕋᐅᓯᓕᕆᔨᑦ ᑲᑐᔾᔨᖃᑎᒌᒋᔭᖏᓐᓄᑦ 

ᑐᓂᔭᐅᓯᒪᔪᓂᒃ. 

 

 
(ᒥᐊᓕ ᓴᐃᒪᓐ ᐊᒻᒪᓗ ᐊᑕᐅᓯᖅ ᐃᓄᒃᑐᑦ ᑎᑎᕋᐅᓯᖅ 

ᐱᓕᕆᔩᑦ, ᕕᐳᐊᕆ 13, 2013) 

 

ᐊᖏᓪᓕᒋᐊᖅᑎᑕᐅᓗᑎᒃ ᖃᓄᑎᒋ 

ᐃᖏᕐᕋᑦᓯᐊᕐᓂᕆᕙᒃᑕᖏᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐱᓕᕆᐊᖏᑕ (ᐱᓕᕆᐊᖑᔪᒧᑦ ᐃᓱᒪᓕᐅᕈᑕᐅᓯᒪᔪᖅ #10):   

ᑲᓇᑕᒥ ᐊᒪᐅᔭᖅ ᐃᓕᓐᓂᐊᕐᓂᓕᕆᕕᒃᑯᑦ ᐊᒻᒪᓗ 

ᐱᓕᕆᐊᖃᖃᑎᒋᔭᖏᑦ ᑲᑎᒪᕕᒡᔪᐊᕐᓂᕐᒥᓐᓂᒃ 

ᑲᔪᓯᑎᑦᑎᓯᒪᓕᓚᐅᖅᐳᑦ ᑲᑎᒪᕕᒡᔪᐊᕈᑎᖃᕐᓂᕐᒥᓐᓂ ᐃᓄᐃᑦ 

ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᓴᕐᓂᖏᓂᒃ ᐊᖏᔪᒻᒪᕆᐊᓗᒻᒥᒃ 

ᐃᓚᑰᓂᖃᕐᕕᒋᔭᖏᓂᒃ ᐃᓄᓐᓄᑦ ᑐᕌᖓᑎᑕᐅᓯᒪᓪᓗᑎᒃ 

ᑐᓴᒐᒃᓴᖁᑎᑕᖃᕐᓂᖓᓂᒃ ᐊᒻᒪᓗ ᑐᑭᓯᒋᐊᕐᕕᒃᓴᖁᑎᐅᔪᓂᒃ 

ᐱᑕᖃᕐᓂᐅᔪᓄᑦ ᑐᕌᖓᑎᓪᓗᒋᑦ ᐃᓕᓐᓂᐊᕐᓂᓕᕆᓂᕐᒧᑦ, 

ᐊᒻᒪᓗ ᓇᓗᓇᐃᔭᐃᓯᒪᓕᕈᒪᓪᓗᑎᒃ ᖃᓄᖅ 

ᐱᓕᕆᐊᖑᓕᕈᒫᕐᓂᖏᑕ ᓯᕗᓂᕐᒥ ᖃᔨᓴᕐᓂᐅᓕᕈᒫᖅᑐᑦ 

ᐃᓄᓐᓄᑦ ᑐᕌᖓᑎᑕᐅᓯᒪᓪᓗᑎᒃ ᐃᓕᓐᓂᐊᕐᓂᓕᕆᓂᐅᔪᓂᒃ. 

ᑲᑎᒪᕕᒡᔪᐊᕐᓂᖃᓚᐅᖅᐳᑦ ᕕᑉᕈᐊᕆ 18, 2013-ᖑᑎᓪᓗᒍ, 

ᐊᒻᒪᓗ ᑲᑎᒪᕕᒡᔪᐊᕈᑎᒃᓴᓂᒃ ᑮᓇᐅᔭᖁᑎᖃᖅᑎᑕᐅᓚᐅᖅᑐᑎᒃ 

ᐃᓚᖓᒍᑦ ArcticNet ᖁᑦᑎᖕᓂᖅᐹᒃᑯᑦ 

ᐱᓕᕆᐊᖃᖅᑎᐅᔪᓂᑦ. 35-ᖑᔪᑦ 

ᑲᑎᒪᕕᒡᔪᐊᕆᐊᖃᑕᐅᓚᐅᖅᐳᑦ ᐱᖓᓱᐃᖑᔪᓂᑦ ᐃᓄᐃᑦ 

ᐊᕕᒃᑐᖅᓯᒪᓂᕆᔭᖏᓐᓂᑦ ᐊᒻᒪᓗ 14-ᖑᔪᑦ 

ᖃᐅᔨᒪᔨᒻᒪᕆᐅᓪᓗᑎᒃ ᖃᐅᔨᓴᖅᑎᐅᔪᑦ ᐃᓚᒋᔭᐅᖃᑕᐅᓪᓗᑎᒃ. 

ᑲᑎᒪᕕᒡᔪᐊᕐᓂᕆᓚᐅᖅᑕᖓᓐᓂᑦ ᓴᖅᑮᓯᒪᓕᕈᓐᓇᕐᓂᐊᖅᐳᑦ 

ᑲᓇᑕᒥ ᖃᐅᔨᓴᕐᓂᓕᕆᓂᕐᒧᑦ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖏᓂ ᑐᖖᒐᕝᕕᖁᑎᒃᓴᐅᓕᕐᓂᐊᖅᑐᓂᒃ 

ᓇᓗᓇᐃᔭᐃᓯᒪᔪᓂᒃ ᒪᓕᒐᖁᑎᒋᔭᐅᓕᖅᑐᓂᒃ ᐊᒻᒪᓗ 

ᖃᐅᔨᓴᕐᓂᖃᕐᓗᑎᒃ ᐱᓕᕆᐊᖃᐅᓯᐅᕙᖁᔭᐅᔪᓂᒃ ᐃᓄᓐᓂᑦ 

ᐃᓕᔭᐅᓯᒪᓕᖁᔭᖏᓐᓂᑦ ᐃᓄᐃᑦ ᓯᕗᓂᕐᒥ 

ᖃᐅᔨᓴᕐᓂᖃᖃᑦᑕᓕᕐᒥᒃᐸᑕ.. 

 

ᐅᓪᓗᓄᑦ ᐱᖓᓱᓄᑦ ᑲᑎᒪᕕᒡᔪᐊᕈᑎᖃᓚᐅᖅᑐᑎᒃ 

ᖃᐅᔨᓴᕐᓂᖃᖃᑦᑕᕐᓂᕐᒧᑦ ᐊᒪᐅᔭᖅ ᐃᓕᓐᓂᐊᕐᓂᓕᕆᔨᖏᑦ 

ᐅᐸᖃᑕᐅᖁᔭᐅᓪᓗᑎᒃ ᑎᑎᖅᑲᕐᑖᓚᐅᕐᐳᑦ ᓚᕕᐊᓪ 

ᓯᓚᑦᑐᖅᓴᕐᕕᖓᓐᓂᑦ ᐃᓚᐅᖃᑕᐅᖁᔭᐅᓪᓗᑎᒃ 

ᐅᖃᓪᓚᐅᓯᖃᕐᓂᖏᓂ ᐃᓕᕆᐊᖑᔪᒥᒃ ᖃᐅᔨᓴᐃᓂᖃᖅᑐᑎᒃ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓂᓕᕆᓂᐅᔪᑦ 

ᐃᖏᕐᕋᑦᓯᐊᕐᓂᖃᕐᒪᖔᑦ.  

 

 
(ᐃᓄᐃᑦ ᐃᓕᓐᓂᐊᕐᓂᓕᕆᓂᖓᓐᓂᒃ ᖃᐅᔨᓴᕐᓂᐅᑉ ᒥᒃᓵᓄᑦ 

ᑲᑎᒪᔪᑦ, ᕕᐳᐊᕆ 20, 2013)  

 

ᑐᑭᓯᒋᐊᒃᑲᓐᓂᕈᒪᒍᕕᑦ ᑲᓇᑕᒥ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖓᓐᓄᑦ ᑐᕌᒐᐅᑉ ᒥᒃᓵᓄᑦ 

ᐅᕝᕙᓘᓐᓃᑦ ᑮᓇᐅᔭᖃᖅᑎᑦᑎᒍᒪᒍᕕᑦ, 

ᖃᐅᔨᒋᐊᕐᕕᒋᓗᒍ: 

Peter Geikie (ᐲᑕ ᒐᐃᑭ) 

Geikie@itk.ca ᖃᕆᑕᐅᔭᑎᒍᑦ ᑐᕌᕈᑎᖓ 

ᐅᖃᓘᑎᖓ: 613 238 8181   (ᓈᓴᐅᑎᖓ) Ext 268 

 

 

ᓯᕗᓂᕐᒥ ᐱᓕᕆᐊᖑᔪᒃᓴᑦ 

ᖁᕝᕙᖅᑎᑦᑎᓯᒪᓕᕆᐊᕐᓂᕐᒥ/ᐅᖃᓪᓚᐅᓯᖃᕐᓂᕐᒥᓐᓂ ᑲᓇᑕᒥ 

ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖓᓐᓂᒃ  

 

ᓱᓇᐅᓂᖓ  ᖃᖓ 

ᓄᓇᕗᑦ/ᓄᓇᑦᓯᐊᕐᒥ ᓯᕗᓕᖅᑏᑦ 

ᑲᑎᒪᕕᒡᔪᐊᕈᑎᖃᕐᓂᖓᑦ 

ᒪᒃᑯᒃᑐᕆᔭᑦᑕ 

ᐃᓕᓐᓂᐊᖏᓐᓇᕆᐊᖃᕐᓂᖏᓄᑦ 

ᐊᒻᒪᓗ ᐊᖓᔪᖅᑳᕆᔭᐅᔪᐃᑦ 

ᓱᕈᓯᕐᒥᒃᑕ ᐃᓕᓐᓂᐊᖅᑎᑕᐅᓂᖏᓄᑦ 

ᐃᓚᐅᖃᑕᐅᔭᕆᐊᖃᕐᓂᖏᓄᑦ  

ᒫᔾᔨ 27, 2013 

ᑲᑎᒪᕕᒡᔪᐊᕈᑎᖃᕐᓂᖅ: ᑲᓇᑕᒥ 

ᐃᓄᐃᑦ ᐃᓕᓐᓂᐊᕐᓂᓕᕆᓂᖏᓄᑦ 

ᑲᑎᒪᓂᖃᕈᒪᔪᑦ - 

ᐊᐃᐱᕆ, 2013  

ᐱᓕᕆᐊᖑᔪᒥᒃ - ᑐᕌᓐᑐᒥ  

ᕕᐊᑉᐱᓈᕐ - ᐃᓄᐃᑦ 

ᐃᓕᓐᓂᐊᕐᓂᓕᕆᓂᖓᑦ ᐊᒻᒪᓗ 

ᑲᓇᑕᒥ ᐃᓄᐃᑦ 

ᐃᓕᓐᓂᐊᕐᓂᓕᕆᓂᖓᑕ 

ᐱᓕᕆᐊᖓᑦ  

ᐊᐃᐱᕆ 11, 2013  

ᓄᓇᑦᓯᐊᕗᑦ ᒪᒃᑯᒃᑐᑦ 

ᑲᑎᒪᕕᒡᔪᐊᕐᓂᖓᑦ  

ᐊᐃᐱᕆ 25 to 

28, 2013 

ᐅᑭᐅᖅᑕᖅᑐᒥᐅᑦ ᓂᕿᖏᑦ  ᐊᐃᐱᕆ 29, 2013 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ 

ᑲᑎᒪᔨᖏᑕ ᑲᑎᒪᓂᖓᑦ  

ᐊᐃᐱᕆ 30, 2013 

ᓄᓇᑦᓯᐊᕐᒥ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓱᒪᑕᒻᒪᕇᑦ ᑲᑎᒪᓂᖓᑦ 

ᐊᐃᐱᕆ 30-ᒥᑦ ᒪᐃ 

2-ᒧᑦ, 2013 

ᑲᓇᑕᒥ ᐃᓕᓐᓂᐊᖅᑎᑦᑎᔩᑦ 

ᑲᑐᔾᔨᖃᑎᒌᖏᑕ ᐊᖏᔪᖅᑳᖏᑦ 

ᑲᑎᒪᕕᒡᔪᐊᕐᓂᖓᑦ - ᐃᖅᑭᓖᑦ, 

ᐊᓪᓚᖓᔪᐃᑦ, ᐃᓄᐃᑦ 

ᐃᓕᓐᓂᐊᕐᓂᓕᕆᓂᖏᓄᑦ  

ᔪᓚᐃ 9, 10, 2013 

ᑲᓇᑕᒥ ᒪᒃᑯᒃᑐᑦ ᐃᓄᐃᑦ 

ᑲᑎᒪᕕᒡᔪᐊᕐᓂᖓᑦ  

ᐅᒡᒍᑎ 16 to 21, 

2013 

ᑲᓇᑕᒥ ᐊᒪᐅᔭᖅ 

ᐃᓕᓐᓂᐊᕐᓂᓕᕆᔨᖏᑕ 

ᐊᕕᒃᑐᖅᓯᒪᔪᓄᑦ 

ᑐᔪᕐᒥᐅᖃᑦᑕᕐᓂᖏᑦ  

ᓯᑦᑎᐱᕆ/ᐅᒃᑐᐱᕆ 

2013 

ᐃᓄᐃᑦ ᓄᓇᖓᑦ 

ᑲᑎᒪᕕᒡᔪᐊᕐᓂᖓᑦ - ᒪᒃᑯᒃᑐᓂᒃ 

ᑎᒥᒥᒃᑎᒍᑦ ᐃᓱᒪᒥᒃᑎᒍᑦ 

ᐊᔪᕈᑎᖃᖅᑐᓂᒃ 

ᐃᑲᔪᖅᓯᓯᒪᓂᕐᒧᑦ  

2014 - TBD 

ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ 

ᐃᓚᒋᔭᐅᖃᑕᐅᔪᑦ: 

 

ᒥᐊᕆ ᓴᐃᒪᓐ ᐃᒃᓯᕙᐅᑕᖅ ᑲᓇᑕᒥ ᐃᓄᐃᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᕋᓛᓂ 

ᑳᑎ ᐅᒃᐱᒃ ᒥᓂᔅᑕᕆᔭᐅᔪᑦ ᑐᖓᓕᖓ, 

ᐃᓕᓐᓂᐊᕐᓂᓕᕆᔨᒃᑯᓐᓂ, ᓄᓇᕗᑦ  

ᐋᓐᑎ ᒧᐊᕐᕼᐊᐅᔅ  ᒪᑭᕕᒃ ᑯᐊᐱᕇᓴᓐ, ᑯᐊᐳᕇᓴᒃᑯᓐᓂ 

ᑎᑎᕋᖅᑎ  

ᔫᐅᑎ ᓚᐃᓐ  ᐃᓕᓐᓂᐊᕐᑐᓄᑦ 

ᐅᖃᐅᑦᔨᒋᐊᕐᔨ/ᐃᓕᓐᓂᐊᕐᓂᓕᕆᓂᕐᒧ

ᑦ ᐃᑲᔪᖅᑎ - ᓄᓇᑦᓯᐊᕗᑦ  

ᓃᑕᓐ ᐆᐱᑦ  ᐃᓅᓯᓕᕆᔨᑦ ᐱᐅᓯᑐᖃᓕᕆᓂᕐᒧᓪᓗ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᓱᒪᑕᖅ, 

ᓄᓇᕗᑦ ᑐᖖᒐᕝᕕᒃᑯᑦ ᑎᒥᖓᑦ  

ᔩᓂ ᐋᕆᐊᖅ-

ᑯᓪᓗᐊᓕᒃ 

(ᐃᓇᖏᖅᑎᐅᔪᒃᓴᕆ

-ᔭᐅᔪᖅ)  

ᒪᓕᒐᖁᑎᓄᑦ ᖃᐅᔨᓴᖅᑎ, 

ᐃᓕᓐᓂᐊᕐᓂᓕᕆᔨᑦ 

ᐅᖃᐅᓯᓕᕆᔨᓪᓗ, ᓄᓇᕗᑦ 

ᑐᖖᒐᕝᕕᒃᑯᑦ ᑎᒥᖓᑦ 

ᕗᕌᓐᓱᐊ ᑐᑯᕌᔅ  ᒥᓂᔅᑕᕆᔭᐅᔪᒧᑦ ᑐᖓᓕᐊᑕ 

ᐃᑲᔪᖅᑎᖓ, ᓄᓇᖃᖅᑳᖅᓯᒪᔪᓕᕆᔨᑦ 

ᐊᒻᒪ ᐅᑭᐅᖅᑕᖅᑐᒥ 

ᐱᕙᓪᓕᐊᔪᓕᕆᔨᒃᑯᓐᓂ ᑲᓇᑕᒥ  

ᑳᓐᑎᔅ ᒧᐊᕐᒐᓐ  ᐃᓱᒪᑕᐅᓪᓗᓂ 

ᐃᖅᑲᓇᐃᔭᖅᑎᓕᕆᔨᐅᔪᖅ, 

ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖓᓂ 

ᑯᐊᐳᕇᓴᓐᑯᑦ  

ᕇᑕ ᒧᐃᓗᕐ ᒥᓂᔅᑕᕆᔭᐅᔪᒧᑦ ᑐᖓᓕᐊᑕ 

ᐃᑲᔪᖅᑎᖓ, ᐃᓕᓐᓂᐊᕐᓂᓕᕆᔨᑦ, 

ᐱᐅᓯᑐᖃᓕᕆᔨᒃᑯᑦ ᐊᒻᒪᓗ 

ᐃᖅᑲᓇᐃᔭᕐᓂᓕᕆᔨᑦ, ᓄᓇᑦᓯᐊᖅ  

ᔮᓂᑦ ᕕᕕᐊᓐ ᕗᐋᓪᔅ  ᒥᓂᔅᑕᕆᔭᐅᔪᑉ ᑐᖓᓕᐊ, 

ᐃᓕᓐᓂᐊᕐᓂᓕᕆᔨᒃᑯᓐᓂ, 

ᓂᐅᕙᐅᓐᓛᓐ ᐊᒻᒪᓗ ᓛᐸᑐᐊᕆᒥ 

ᒐᕙᒪᐅᔪᓂ  

ᕼᐃᐊᓐᕆ ᕕᓐᑦᓗᕐ ᐃᓱᒪᑕᕆᔭᐅᔪᖅ 

ᐃᓕᓐᓂᐊᕐᓂᓕᕆᔨᓂ, ᓛᐸᑐᐊᕆᒥ 

ᐃᓕᓐᓂᐊᕐᓂᓕᕆᔨᑦ ᑲᑎᒪᔨᖏᓂ  

ᑐᕆᔅᑎ ᐳᕋᐅᓐ  Services a\ la Communaute 

et aux Autochtones, 

Ministere de l'Education  

ᕼᐃᐊᕆᐊᑦ 

ᑭᓕᐅᑕᖅ  

ᑎᑎᕋᕐᑎᕐᔪᐊᖅ, ᑲᑎᕕᒃ 

ᐃᓕᓐᓂᐊᕐᓂᓕᕆᔨᑦ ᑲᑎᒪᔨᖏᓂ 

 

ᐃᓕᓴᐱ ᐊᓇᕼᐊᑕᒃ  

ᑲᓇᑕᒥ ᒪᒃᑯᒃᑐᑦ ᐃᓄᐃᑦ 

ᑲᑎᒪᔨᕐᔪᐊᖏᑦ  

ᑭᐊᕈᓪ ᓴᐃᒪᓐ  ᐃᓄᐃᑦ ᐅᑭᐅᖅᑕᖅᑐᒥᐅᓕᒫᑦ 

ᑲᑎᒪᔨᕐᔪᐊᖏᑦ 

ᒥᓕᓴ ᓵᓐᑐᐊᕈ 

ᑯᕇᐊᐃᔅ-ᐳᕌᓐᑦ  

ᐃᓱᒪᑕᐅᔪᖅ ᐃᓅᓯᓕᕆᔨᑦ-

ᐱᕙᓪᓕᐊᔪᓕᕆᔨᒃᑯᓐᓄᓪᓗ,  

ᐸᐅᒃᑑᑎᒃᑯᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 

 


